
Osasun mentala eta
buruko gaixotasunak
dituzten pertsonen

arazoak jorratu zituzten
asteazken arratsaldean Kultur
Etxean, Agifes, Gipuzkoako
eri psikikoen eta hauen seni-
deen elkarteak antolatutako
bideo forum-ean. 60 lagun
inguru elkartu ziren Vicente
Rubio gaixoak bere esperien-
tzia pertsonala kontatuz egin
duen "Solo" dokumentala
ikusi eta komentatzeko. 

"Askatu zure burua, buruko
gaixotasunen inguruko mitoak
apurtu" kanpaina burutzen ari
da Agifes Gipuzkoako elkartea
sortu zenetik 25 urte bete dire-
nean. Hain juxtu Vicente
Rubioren pelikularen ardatze-
tako bat gaixotasun mentalei
buruz dauden mito edo uste
okerrak gainditzea da, esatera-
ko, eskizofrenia duten gaixoak
agresibitate edo indarkeriare-
kin lotzeko joera. Gaixo
hauek eraso bortitzekin lotzea
gizartean oso zabaldua bada-
go ere, komunikabideetan
horrelako kasuak ateratzen
direlako, dokumentalean era-
kusten da kasu gehienetan ez
dela horrela. 

Vicente Rubiok, batetik,
bere esperientzia kontatzen du,
bestetik, hainbat sendagileren

hausnarketak jasotzen ditu eta
hainbat herritarrek gaixotasu-
nari edo gaixoei buruz duten
iritzia ere bai. Ordu eta laurden
irauten duen dokumentalaren
beste ardatzetako bat da trata-
mendu egokiak jarraituz eta
batez ere maitasunaren bidez
gaixoen desorekak kontrolatu
eta gaixotasun psikikoak sen-
datu daitezkeela. 

Filma ikusi ondoren bertan
izan zirenen arteko esperien-

tzia trukaketa hasi zen. Ikusle
batzuek horrelako gaixotasu-
nen bat duten pertsonen seni-
deak ziren eta euren
esperientziak kontatu zituzten. 

Batzuei baikorregia iruditu
zitzaien kontatzen zena, filmak
ikuspegi oso itxaropentsua
duela alegia, euren ustez kasu
eta errealitate guztiak ez baitira
berdinak edo hain gozoak,
baina denek aitortu zuten oso
interesgarria dela pelikula, eta

horrelako kasuen aurrean iza-
ten den nahasmenaren aurrean
gauza asko argitzen dituela.

Agifes-eko arduradunek fil-
maren aurkezpenean eta ondo-
rengo tertulian aipatu zutenez,
gizartean herritarren ehunetik
batek izaten du noizbait eski-
zofrenia arazoren bat, kasu
berriak gutxi gorabehera zortzi
mila biztanletik batek une kon-
kretu bakoitzean eta buruko
beste arazo batzuei dagokie-

nez, depresio edo beheraldi,
antsietate, estuasun, nortasun
gorabehera edo desoreka,...
herritarren laurden batek izaten
ditu. 

Nahasmen handia
Agifes gaixo eta senideen elkar-
tea da eta bere helburua arazo
hauek ulertu eta askotan gaia-
ren inguruan izaten diren uste
okerrei aurre egitea da. Asko
sufritzen dute pertsona hauek
askotan beraien eta oro har
gizartearen ezjakintasunaren
ondorioz, eta beraz laguntza
ezinbestekoa dela uste dute
elkartekoek. Horregatik ematen
du beharrezko harrera, lagun-
tza eta informazioa, arazoa
ulertu eta egoki erantzuteko.

1985ean sortu zen Agifes,
ordutik hazten joan da eta ira-
bazi asmorik gabeko elkarte
honi jada onura publikoa aitor-
tu zaio. Euren aurkezpenean
adierazten dutenez, "maite
ditugun pertsonen eta Gipuz-
koako gizarte osoaren osasun
mentalaz arduraturik gaude.
Gaixotasun mentala dutenen
eta euren sendikoen bizi kalita-
tea hobetzearen alde lan egiten
ari gara". Donostian Antso
Azkarra kalean 25, 1D zenba-
kian daude edota, bestela,
www.agifes.org helbidean. •

Buruko arazoak aztergai Agifes-i esker

Gaueko Itzalak eta
Oreindik taldeek
Trinitate plazan joko
dute Donostiako
Aste Nagusian  /4-5

ALBISTEA /3

Santa Ana artisau
azoka igandean eta
parodia asteartean
Okendo plazara
itzuliko dira
berriro aurten

Arazo psikikoei buruzko dokumentalaren ondoren aurkezle eta ikusleek gai hori jorratzen segi zuten.

❚ Vicente Rubio, esquizofrenia duen gaixoaren “Solo” film dokumentala eskaini zen asteazkenean
❚ Bere esperientzia kontatzen du eta buruko gaixotasunen inguruko uste okerrak zuzentzen ditu  

TXINTXARRIren hurrengo
zenbakia uztailaren 29an

argitarauko dugu

Zenbaki hori izango da
uda aurreko azkena

Uda ostean, irailaren
12an itzuliko gara

KIROLA /6

Bardaji-Etxezarreta
Lizaso-Urdanpilleta
bikoteek jokatuko
dute asteartean
Santa Ana pala
torneoko finalean 



hau eta bestea

Osasuna / Larrialdiak
Osasun Zentroa  . . .943 007960
DYA . . . . . . . . . . . . .943 464622
Gurutze Gorria  . . .943 363953
Udaltzainak  . . . . . . .943 362442
Ertzaintza  . . . . . . . .943 288888
SOS Deiak  . . . . . . .112

Udala
Erregistroa  . . . . . . . 943 376055
Euskarako

Zerbitzua  . . . . . . . . 943 376184
Kiroldegia  . . . . . . . . 943 376182
Kulturetxea  . . . . . . . 943 376181
Zerbitzu
Sozialak  . . . . . . . . . . 943 376179
KIUB  . . . . . . . . . . . . 943 361605
Udal
euskaltegia  . . . . . . . 943 361621
Muntteri AEK
euskaltegia  . . . . . . . 943 372863

TelefonoakHiribusaren ordutegia

Eskaintza
immobiliarioak
• Jakan apartamentua alokatzen
da, uztailan eta abuztuan. Bi gela
ditu, garajea eta igerilekua ere
baditu. Harremanetarako telefo-
no zenbakia: 639 659 583.

• Garaje plaza eder bat dugu alo-
kairuan Atsobakar auzoan. Harre-
manetarako telefono zenbakia:
943 376115, Marisol.

• Garajeko marra bat alokatzen
da Atsobakar auzoan. Harrema-
netarako zenbakia, 648 614 769.

• Etxe bat alokairuan hartuko
nuke Lasarte-Orian. Harremane-
tarako telefono zenbakia: 667 808
934 M.Afzaal.

Salerosketak
• Korrika egiteko makina saltzen
da. DOMYOS TF 160 modeloa.
Azaroa arte garantian. Prezioa
150 euro. Interesatuta dagoena
633 710503 telefono zenbakira
deitu dezala.

• Txirringan haurra eramateko
aulkia eta kaskoa erosiko nituzke.
Harremanetarako telefono

zenbakia, 685 755 109.

Lan-eskaintzak
• Euskaraz dakien neska bat
behar dugu irailetik aurrera  bi
haur zaintzeko. Arratsaldeko
17:00etatik 20:00ak arte izango
litzateke lana. Harremanetarako
telefono zenbakia: 685 751 268.

Lan-eskariak
• Neska bat eskaintzen da garbi-
keta lanetarako, haurrak edo hel-
duak zaintzeko. Harremanetarako
telefono zenbakia: 629 408 227.

• Edozein lan egingo nuke, ahal
bada publizitate banaketan.
Harremanetarako telefono zen-
bakia: 667 808 934 M.Afzaal

• Neska bat eskaintzen da lanera-
ko: adinduak eta haurrak zain-
tzen, etxeak garbitzen edo beste
edozein lan. Harremanetarako
telefono zenbakia: 943 365 149.

• Haurrak zaindu eta pertsona
adinduei paseatu, erosketak egi-
ten lagundu, etb. egiteko emaku-
mea eskaintzen da.
Harremanetarako telefono zen-
bakia, 654 105 484.

Azoka txikiaZorion-agurrak

EGUNEKOAK: 09:00-22:00

Ostirala, 22
Gil, Kale Nagusia 24
Tel.: 943 361529
Larunbata, 23
Rodriguez, Kale Nagusia 42 atzea
Tel.: 943 361774
Igandea, 24
Rodriguez, Kale Nagusia 42 atzea
Tel.: 943 361774

Astelehena, 25
Rodriguez, Kale Nagusia 42 atzea
Tel.: 943 361774
Asteartea, 26
Gil, Kale Nagusia 24
Tel.: 943 361529
Asteazkena, 27
Orue, Jaizkibel plaza 2
Tel.: 943 362652
Osteguna, 28
Rodriguez, Kale Nagusia 42 atzea
Tel.: 943 361774

Guardiak

Oharrak jartzeko:
txintxarri@txintxarri.info • www.txintxarri.iragarkilaburrak.com

www.txintxarri.info • Geltoki kalea 4 • Tel.: 943 366858

GAUEKOA: 22:00-09:00, egunero
Chucla, Kardaberaz 48 Hernani,Tel.: 943 551793

Heriotzak

• Mª Clara Larrarte Garmendia, uztailaren 14an hil zen, 82
urte zituela.

Oihane
Zorionak polita. Hiru
muxu handi denon
partetik.

Bakartxo
Zorionak izeba, Lasar-
te-Oriako sukaldaririk
onenari. Marianen par-
tetik.

Alex
Zorionak zure 4. urte-
betetzean ama, aita,
Ane eta aiton-amona-
ren partetik. Muxuak.

Maddi
Zorionak etxeko sor-
ginari familiaren parte-
tik.

Malen
Zorionak! Iritsi da
zure eguna! Marrubiz-
ko 5 muxu handi aita,
Udane eta ama.

Nora
Zorionak bihurri! Txo-
kolatezko 10 muxu
handi Ane eta guraso-
en partetik.

Oscar eta Kontxi
Zorionak bikote! Berandu baina seguru!!!

Raul eta Arantxi
Gogoratzen maittia, Zorionak eta eskerrik asko
nere ondoan egoteagatik! Muxu handi bat, guapi-
simo!

Asier
Zorionak laugarren
urtebetetzean etxeko-
en partetik, astearte-
koagatik.



albisteak

Asteartean, Santa Ana
eta San Joakin eguna
dugu. Ttakun kultur

elkarteak eta Lasarte-Oriako
Udalak gure herrian hain
egun seinalatua ospatzeko
hainbat ekintza prestatu
dituzte hurrengo egunetarako:
artisau azoka, meza, Santa
Ana karkaban dantza, pala
txapelketa eta parodia.

Aurten gainera, berrikun-
tza handiena, ekintza nagu-
sien kokalekua dugu. Artisau
azoka eta Parodia Okendo
plaza berrian egingo dira
berriro ere.

Artisau azoka
Gauzak honela, igandean,
goizez eta arratsaldez, Udalak
antolatutako artisau azoka
egongo da plazan.

Eskulanez gain, elikagaiak
probatzeko eta erosteko auke-
ra ere izango dute azoka bisi-
tatzen duten herritarrek.

Gainera, arratsaldean
18:00etatik aurrera, errome-
riako doinuek girotuko dute
azoka.

Eguneko ekitaldiak
Bestalde, asteartean, Santa
Ana eguneko ospakizunak
ditugu.

Ohitura denez, eguna
11:00etan, Brigitarren Komen-
tuan egiten den mezarekin
hasiko dira.

Ondoren, mezetara joan
direnek eta Brigitarren plazara
hurbiltzen direnek Ttakunek
antolatutako luncha dastatu
ahalko dute.

Eguerdi aldera, Udaletxe
ondoko Santa Ana Karkaban
ikurrina jarri eta Erketz Euskal
Dantza Taldeko dantzariek
agurra dantzatuko dute. 

Kirola
Kirolerako tartea ere egongo
da egun honetan. 

Loidi-Barreneko frontoi
berrian, 18:30etatik aurrera,
Santa Ana txapelketako finala
eta 3. eta 4. postua erabaki-
tzen duen partida ikusi ahalko
dira.

Desfilea
Gauean, berriz, 22:30ak alde-

ra hasiko da Parodia. Baina
aurretik antzezle eta lagun-
tzaileak, laurogei bat lagun
inguru, herriko kaleetatik
barrena ikusteko aukera izan-
go dugu. 

Semblante Andaluz elkar-
tean bapo afaldu eta Parodia
igartzen duen desfilea egingo
dute.

Herriko erdigunetik eta
Zumaburu auzotik igaroko
dira Okendo plazara egin
baino lehen.

Omenaldia
Hona iritsitakoan, Santa Ana
eguneko omenaldiaren txan-
da izango da.

Aurten 50 urte betetzen
dituen Buruntz-Azpi elkartea
izango da omendua. 

Bere ibilbide luzean elkar-
teak kirol eta kultura mailan
hainbat ekintza burutu eta
herriko ekimenetan parte hartu
duelako izan da aukeratua.

Parodia
Ostean, eguneko ekitaldi
nagusiaren txanda izango da,
Parodia.

Antzerki umoretsu hone-
tan, azken urtean herrian eta
gizartean gertatutako kontu
garrantzitsuenak errepasatuko
dituzte. Aurten gidoigintza
lanetan Mailu Arruti, Pablo
Barrio, Idoia Garzes, Jokin Aye-
rregaray eta Martin Anso aritu
dira.

Epaileak, Santa Ana, San
Joakin eta Basajaunek aboka-
tuen eta testiguen adierazpe-
nak entzun beharko dituzte
lehenik. Ostean, akusatuak
erreko dituzten edo ez eraba-
ki beharko dute. •

Urtero legez, Santa Ana egunean, modu umoretsuan herriko, zein gizarteko gertakari garrantzitsuenak errepasatuko ditu Parodiak.

Santa Ana ospatzeko hainbat
ekimen igande eta asteartean

BELTZAK-OSTADAR

Banda Basotti Beltzak-Ostadarren lagun
Uztailaren 8an, Pasai Antxoko San Fermin jaietan, Banda Baso-
tti talde erromatarrak jo zuen eta Beltzak-Ostadar Errugby tal-
deko eskolako kamisetarekin egin zuten kontzertua.

Errugby taldeak jakinarazi digunez, “kide batzuek orain dela 20
urte ezagutzen dute Banda Bassotti taldea eta hauek detaile polit
bat eduki zuten Beltzak rugby eskolako jendearekin”. •

BITXIKERIA

Loquillo abeslariaren diamantezko
diskoa Mendi Kafe Rock-en dago ikusgai
Jose Maria Sanz, Loquillo abeslariak ekainaren 7an diamantez-
ko diskoa jaso zuen Madrilgo Hard Rock Cafe-n. 

Bere ibilbide musikalean milioi bat baino gehiago disko sal-
tzeagatik eman diote diskoa eta abeslariak gure herriko Mendi
Kafe Rock-en, Loquillo y Trogloditas taldearen egoitza ofizia-
lean, modu iraunkorrean egotea erabaki duela, jakinarazi digu
Yon Mendiak tabernako jabeak. •

Asteartean, eguerdian, Santa Ana arkaban ikurrina jarri eta agurra dantzatuko da .

❚ Artisau azoka eta parodia Okendo plazara bueltatuko dira
❚ Buruntz-Azpi elkartea omenduko dute aurten Parodian

Pilar Soberonen lana Arte
Santander2011 erakustaldian

Pilar Soberon herriko artis-
tak Oro-grafik lana aur-

keztuko du asteazkenetik
igandera arte Arteko galeriak
Arte Santander2011 erakus-
taldian izango duen stan-
dean.

Bertan erakutsiko dituen
artelanen artean, Dissemina-
tions Proiektua dago eta hau
aurrera eramateko jendearen
laguntza behar du. 

Honetan parte-hartu nahi
duenak kutxa bat jaso behar
du Arteko Galerian edo Van-
guardia galerian eta bertan
dagoen haziarekin argazki
bat edo bideo bat egin eta
jarraian, pili.s@terra.es helbi-
dera bidali behar da.

Lan hori ikusgai egongo
da artistaren blogean eta Arte
Santander2011-n ere egoteko
aukera izango du. •

Arg.. Beltzak-Ostadar taldea

Yon Mendia eta Loquillo diamantezko diskoarekin. Arg.: Mendi Kafe Rock

Arg.. www.pilarsoberon.blogspot.com/ 

Trinitate plazan joko dute Gaueko Itzalak eta Oreindik taldeek Donostiako Aste Nagusian

Donostiako Aste Nagusiko egitarau ofizialaz aparte, gazte batzuk jai
alternatiboak antolatzen dituzte:“Piratak”eta egitarau alternatiboaren
barruan musika talde gazteei ezagutarazteko aukera emateko lehiaketa
antolatu dute maiatza bitartean. Aurkeztu ziren 30 taldeetatik hiruk

Aste Nagusian, Trinitate plazan kontzertua zuten sari eta parte hartu
duten herriko bi taldeek, Gaueko Itzalak eta Oreindik lortu dute kon-
tzertuan jotzeko aukera. Kontzertu eguna finkatu gabe dago momentuz
eta hurrengo TXINTXARRIAN argitaratuko dugu. Itxaso MORENO

Jokin Telleria Oreindik tal-
deko bateria jolea da. Aur-
ten Donostiako jai

alternatiboetan joko dute.
Espero ez bazuten ere Piratek
antolatzen duten jai egita-
rauaren barruan bere lekua
eskuratu dute.

Lehenengo aldiz aurkezten al
zarete lehiaketara?
Myspace bitartez enteratu
ginen, mezu bat iritsi zitzai-
gun eta talde bezala gure hel-
burua toki askotan jotzea
denez, kontzertu berri bat
emateko aukera bezala ikusi
genuen. Zorionez gainera
pasatzea lortu, eta orain fina-
lean gaudenez, orotara bi
kontzertu ematea lortuko
dugu beraz. Gainera, gogo
handia dugu Trinitate plazan
jotzeko.

Ezagutzen zenituzten jai alter-
natibo hauek?
Egonak gara. Egitarau polita
eta indartsua dute. Ekarri izan
dituzte Bebe, Sorkun, musika-
ri gazteak,... Jai gazteak dira,
hemengo Sorgin Jaien antze-
rakoak.

Nola imaginatzen duzue kon-
tzertu hori?
Giro polita egongo da. Gure-
tzako aukera ona da, jende
berriak ikusiko gaitu. Kontzer-
tu ederra izatea espero dut.
Egin dugun kontzertu polite-
netarikoa izango da.

Zerbait berezia prestatu al
duzue?
Gure egitaraua nahiko marka-
tua da. Beste herrietan eman-
go ditugun kontzertuak
honetarako entsegu bezala
erabiliko ditugu. 

Nolakoak izan ziren finaler-
dietako kontzertu horiek?
Lehiaketan 30 taldek parte
hartu genuen, eta horietatik sei
izan ginen aukeratuak. Gero bi
kontzertu antolatu ziren Kor-
txoenean, bakoitza hiru talde-
rekin. Gu lehenengo egunean,
lehenengo taldea izan ginen
eta giroa nahiko hotza zen
oraindik. Ekitaldia ireki
genuen, arratsaldeko
20:30etan hasi ginen eta lagun
asko, lanetik atera berriak, ezin
izan ziren joan goiz zelako.

Baina hori bai oso espe-
rientzia polita izan zen eta
lekua bete egin zen. Kortxoe-
nea ezagutu genuen.

Espero al zenuten finalerako
txartela?
Beti daukazu itxaropena, baina
ez genuen espero. Jakin genue-
nean ikaragarrizko poza hartu
genuen. Berdin zaigu non jo,
taldea ezagutzera eman nahi
dugu. Azkenean gauza dexente
ateatzen ari zaizkigu eta gogo-
arekin gabiltza.

Pozgarria al da epaimahaiki-
deek aukeratua izatea?
Ikusleek donostiar taldea auke-

ratu zuen, ezagun gehiago
zituzten, beraz boto gehiago.
Epaimahaikideek aukeratuak
izatea ondo dago, ondo jo
genuen eta baloratu egin zuten
gure lana. Nahiko zorrotzak
gara eszenatokian eta hori isla-
tu nahi dugu kontzertuetan,
hori baloratzen dutenean ase-
tuta geratzen zara.

Hiru taldek joko dugu eta
hiruak oso estilo ezberdineko-
ak, hori oso ondo dago.

Lasarte-Oriako bi talde gaine-
ra, kontent?
Herrian harrobi polita dagoela
erakusten du. Zerbait berezia
du Lasarte-Oriak, oso gustura
gaude emaitzarekin.

Trinitate plazan jotzeaz gain
beste kontzertu bat ere izango
duzue Aste Nagusian.
Amnstelen kamioian ibiliko
gara. Donostian zehar ibiliko
da gure musika. Kamioira igo
eta puntu ezberdinetara era-

maten zaituzte bertan jo
dezazun. 

Amnstel kamioian emango
dugun kontzertuan abuztua-
ren 15ean izango da. 

Beraz, aurten kontent Aste
Nagusian bi kontzertu eskai-
niko ditugulako.

Nola dator uda?
Azkenean kontzertu ugari
atera zaizkigu. Momentuz sei
zazpi kontzertu ditugu aurrei-
kusiak, Mutrikun, Arbonan,
Zarautzen,... Plazan jo nahi
dugu. Berdin zaigu non, ez
dugu inongo katxerik. Jotzea
dugu gustuko, musika egitea
gustatzen zaigulako.

Gure estiloa berezia da
funk eta rock-aren arteko ertz
horretan kokatuta, gogokoa
dugu. Oso ondo pasatzen
dugu eta uste dugu hori esze-
natokian islatzen dugula. Gai-
nera, gero eta hobeto sentitzen
gara oholtza gainean.

Taldea aurrera doa, gero

eta abesti gehiago sortzen
ditugu eta horrek taldean gero
eta gusturagoa egotea ekarri
digu.

Taldea aurrera doa eta hori
nabari da. Donostiako 46.
Heineken Jazzaldiari hasiera
eman dion Jazz Band Ballean
jotzeko aukera lortu dugu
“ZU falta al zara Jaialdian”
lehiaketari esker.

Zer esango zenieke herritarrei
kontzertura joateko?
Hiru taldetik bi lasarteoriata-
rrak izango dira aurten Piraten
jaietan, eta hori aitzaki polita
da Donostiara joateko. Gaine-
ra hiru taldeak estilo ezberdi-
nekoak gara. 

Batzuek Heavy edo metala
joko dute, besteek ska eta guk
funk eta rock-a. Ez dago aitza-
kirik, gustu guztietakoak elkar-
tuko gara Trinitate plazan. 

Adi beraz guztiok, eta kon-
tzertu egunean denak Trinitate
Plazara. •

Oreindik taldekoek Donostiako Jazzaldian jo zuten bart
eta Aste Nagusian bi aldiz joko dute. Piratek antolatu
duten musika lehiaketaren finalean izango dira eta bes-
talde, Amnstelek jaietan Donostiako kaleetan zehar ibi-
liko duen furgonetan ere joko dute musikalari gazte
hauek. Oreindik taldearen musikaz gozatzeko aukera
zabala egongo da beraz aurten Donostiako jaietan.

elkarrizketaelkarrizketa

BBeñat Esnaola / Gaueko Itzalak
“Plaza ezberdinetan jotzea dugu helburu”

Pasa den urtean Arramaz-
ka taldeko bateriajole
bezala, aurten Gaueko

Itzalak taldearekin. Beñat
Esnaolak bigarren aldiz joko
du abuztuaren erdialdean
Donostiako Aste Nagusian.
Espero ez bazuten ere, Gaue-
ko Itzalak finalera pasa eta
Trinitate plazan egongo da.

Zergatik aurkeztu zineten
Piratek antolatzen duten
lehiaketa honetara?
Ni pasa den urtean Arramazka
taldearekin aurkeztu nintzen
eta irabazle suertatu ginen.
Data hauetan lehiaketa hau
ospatzen zela bagenekien eta
myspace-ra informazioa iritsi
zitzaigunean pentsatu gabe
aurkeztu ginen.

Orain dela gutxi atera
dugun diskoko hiru abesti
bidali genizkien. Eta 30 talde-
ren artean finalerdietara pasa
ginen. Finalera iristeko Kor-
txoenean gaztetxean, Grosen
kontzertua eman behar
genuela esan ziguten. Harritu-
ta geratu ginen zeinen ongi
antolatuta dagoen ikusita.

Bi astetan izan ziren kon-
tzertuak, hiru talde ostiral

bakoitzean, orotara sei talde.
Hauen artean hiru finalera
pasako ziren, eta horien
artean sartu ginen. Beraz, Tri-
nitate plazan jotzeko txartela
eskuratu genuen.

Espero zenuten?
Sorpresa izan zen lehenengo
aukeraketa hori. Guk metal
estiloa jotzen dugu eta egun
jendeak dituen aurreiritziekin,
uste genuen beste musika esti-
loak gu baino aukera gehiago
izango zituztela.

Baina lehenengo fase hori
pasa eta gero esperantzak
ugariak ziren. Badakigu zuze-
nekoetan asko irabazten
dugula. Hasieratik gogor atera
ginen eta kontzertu osoan
zehar guztia eman genuen.
Txartela lortu ez bagenu
kolpe handia jasoko genuen.

Nolakoa izan zen publikoaren
harrera?
Kontzertuan ez genuen hain-
beste jende espero. Herritik
nesken futbol taldeko kideak
etorri ziren, euren entrenado-
rea eta gure lagun batzuk.
Kontzertua primerakoa izan
zen, oso beroa.

Hiru talde finalera eta horieta-
ko bi herritarrak, kontent?
Bai, oso. Ondo eramaten
gara, gainera guri lehenengo
asteburuan tokatzen zitzaigun
jotzea eta beste kontzertu bat
genuenez, aldaketa eskatu eta
Oreindikekoek aldatu ziguten.
Talde bat publikoak aukera-
tzen zuen botoen bidez eta
beste bi taldeak epaimahaiki-
deek. Oreindik eta gu azken
hauei esker egongo gara Trini-
tate plazan.

Pozgarria da adituek aukera-
tuak izatea?
Hauek musika eta ikuskizuna
begiratzen dute gehiago.
Botoa eman zuten ikusleen
artean lagunak ziren. Talde
bat ezagutzen baduzu berari

emango diozu zure bozka
nahiz eta bestea gustukoa
izan.

Zer dauka ona txapelketa
honek?
Orain dela hiru urte sortu
zuten musika lehiaketa hau
piratek jai alternatiboen
barruan. Hasi berri diren tal-
deentzat oso aukera ona da
ezagutzera emateko. Gainera,
Aste Nagusian eta Trinitate
plazan jotzeko aukera zabal-
tzen dizu. Propaganda oso
ona da.

Zerbait berezia prestatuko
duzu kontzerturako?
Momentuz ez. Udaran kon-
tzertu batzuk ditugu eta
momentuz hauetan jotzen

prestatuko dugu Aste Nagusi-
ko kontzertua. Abuztu erdian
izango da kontzertua, beraz,
momentuz badugu denbora
nahikoa.

Aurreko urtean Arramazka,
aurten Gaueko Itzalak...
Kontzertu ezberdinak izango
dira. Bi taldeetan bateria jolea
izan banaiz ere, Arramazkak
estilo lasaiagoa zuen, eta
Gaueko Itzalak beste puntua.

Nola doa uda?
Uste baino hobeto. Ekaineko
asteburu guztietan izan dugu
kontzerturen bat eta momen-
tuz uztailean ere ondo goaz.
Iparraldean asko jotzen dugu,
badirudi gure musika gustuko
dutela. •

Harrobi polita dago Lasarte-Orian musika taldeei
dagokienez. Gazte asko musika munduan murgildu eta
euren ametsak egi bihurtzen saiatzen dira. Hauetako
bat da Beñat Esnaola, Gaueko Itzalak taldeko bateria-
jolea. Orain dela gutxi disko berria plazaratu dute eta
aurten Donostiako Aste Nagusian kontzertua eskainiko
dute Trinitate plazan.

Kortxoenea gaztetxean ekainaren 18an jo zuten kontzertuan, finalerako pasea eman zien Gaueko Itzalei. Arg. flickr.

“Oholtza gainean asko irabazten dugu”

Jokin Telleria / Oreindik

Oreindik taldeak Piraten jaien kontzertuetarako lehen finalerdian jo zuen ekainaren 10ean Kortxoenean. Arg. Flickr



Santa Ana pala txapelke-
tako finalean, hurrengo
asteartean, Unai Lizaso-

Eneko Urdanpilleta eta Xabier
Etxezarreta-Mikel Bardaji
bikoteak izango dira.

Hala ere, partida hau
baino lehen, 18:30etatik
aurrera, 3. eta 4. postuko nor-
gehiagoka ikusi ahalko da.
Honetan, Iñigo Arluziaga eta
Jon Peio Artetxek Begiristain
anaiak izango dituzte aurrez
aurre.

Final erdiak
Partida hauetako arerioak,
astelehen eta asteartean Loidi-
Barreneko pilotalekuan jokatu
diren finalerdietan erabaki
ziren.

Egun hauetan harmailak
bete zituzten herritarrek parti-
da interesgarriak eta luzeak
ikusi zituzten. 

Astelehenean, Xabier Etxe-
zarreta eta Mikel Bardaji biko-
tea 35 eta 29 irabazi zioten
Iñigo Arluziaga eta Jon Peio

Artetxe bikoteari ia ordu eta
erdiko partidaren ostean.

Asteartean ere, Lizaso-
Urdanpilleta eta Begiristain
anaien arteko partida pareka-
tua izan zen. Lizaso-Urdanpi-
lletak aldea atera zieten
Begiristain anaiei, 34-30. 

Baina hauek ez zuten
amore eman eta 34 puntura
berdindu zuten norgehiagoka.
Azken tantoan erabaki zen
guztia eta Lizasok eta Urdanpi-
lletak lortu zuten garaipena. •

kirola

Kiroletako agenda

❚ PALA ❚❚

Asteartea 26
XXX. SANTA ANA TXAPELKETA

Loidi-Barreneko frontoian
18:30ean, 3. eta 4. postua:
Iñigo Arluziaga eta Jon Peio Artetxe - Begiristain anaiak
Jarraian, Finala:
Mikel Bardaji eta Xabier Etxezarreta - Unai Lizaso eta Eneko Urdanpilleta

❚ TXIRRINDULARITZA ❚❚

Larunbata 23
10:00etan, Buruntzazpi txirrindularitza eskolako kadete eta jubenilek erlojupeko
Gipuzkoa txapelketa J.R. Marotias oroimenezkoan parte hartuko dute.

Igandea 24
10:00etan, Buruntzazpi txirrindularitza eskolako kadeteek XXI. San Ignazio
sarian parte hartuko dute,Azpeitian.

❚ IGERIKETA ❚❚

Igandea 24
11:00etan, herritar talde batek XLI Getaria-Zarautz igeri zeharkaldian parte
hartuko du, Getaria.

❚ ZALDI LASTERKETAK ❚❚

Igandea 24
96. Zaldi lasterketa denboraldia

Donostiako Hipodromoan

3. jardunaldia, Coca-Cola Saria

17:30ean, 1go lasterketa, ONDA VASCA- HERRI IRRATIA SARIA, 1.400 m.

18:05ean, 2. lasterketa, REAL SOCIEDAD SARIA, 1.400 m.

18:40ean, 3. lasterketa, GAZTAÑAGA SAGARDOTEGIA SARIA, 1.500 m.

19:15ean, 4. lasterketa, SERIGRAFIA INDRUSCREEN SARIA, 2.200 m.

19:50ean, 5. lasterketa, COCA-COLA SARI NAGUSIA, 1.400 m.

Bardaji-Etxezarreta eta
Lizaso-Urdanpilleta bikoteak

Santa Anako pala finalean

Lehengo asteburuan, uztai-
laren 15etik 17ra, atletis-

moko Euskadiko txapelketa
burutu da Basaurin. 

Bertan herriko bi korrika-
lari izan genituen lehian,
uztailaren 16an, larunbatean,
Iñigo Sevillano eta Jose
Ramon Latorre.

Sevillanok brontzezko
domina eskuratu zuen 110 m.
hesiak proban.

Atleta lasarteoriatarrak las-
terketa bakarra egin zuen,
bere proban partehartzaile
gutxi zeudelako. 

Gauzak honela, Ignacio
Ortiz de Guzman eta David
Corralen atzetik iritsi zen
15,91 marka eginaz.

Era berean, Jose Ramon
Latorre ISN Navarrako kideak
laugarren amaitu zuen 100
metroko lasterketako finalean.
Gainera, sailkapenean eta
finalean denbora berdina egin
zuen, 11:02. 

Txirrindularitza
Bestalde, uztailaren 17an,
igandean, Buruntzazpi txirrin-
dularitza eskolako Xabier

Bengoetxea eta Xabier Peña-
garikano juniorrek Euskadiko
txapelketan parte hartu zuten.

Eskolako gazteek lan ona
egin zuten lasterketan eta
buruan ere ibili zen Xabier
Bengoetxea. 

Baina buruko taldeak mar-
txa handitu zuen azken metro-
etan eta atzean geratu zen
Buruntzazpi taldeko gaztea. 

Bat egin zuen atzeko tal-
dearekin eta bere taldeko
Peñagarikanorekin eta hone-

la, 5. eta 6. postuak eskuratu
zituzten. 

Igeriketa
Honetaz gain, Buruntzaldea
Igeriketa taldeko Haitz Mitxe-
lenak Espainiako Junior txa-
pelketan lehiatu zen. 

Mitxelenak 200 m. txime-
leta probako sailkapen saioan
2:19:82 marka egin eta 5.
postuan amaitu zuen. Tama-
lez, ez zuen finalerako txarte-
la eskuratu. •

Iñigo Sevillano atletak brontzezko
domina lortu du Euskadiko txapelketan

Iñigo Sevillanok brontzezko domina eskuratu du orain Euskadiko txapelketan.

Astelehenean eta asteartean jokatutako Santa Ana pala txapelketako finalerdietan, bikoteek gogor lan egin dute garaipena lortzeko.

Volcanico (IRE) 
Don Fernando 
Mil Azul Hab

El Incendio (IRE) 
La Llanura 

Cielo Canarias (IRE) 
Tagomago 
Tirion (USA) 
Belate 
Maydrit Santos

Oceánico
Rayo Rojo (IRE)
Nova Wango (FR)
Tchapatchapa (FR)

Diego Quercus (FR) 
Argaly 
Magician's Cape (IRE) 
Al Precedent (GB)
Royal Chop (FR)
Opus
Rolandino (FR)
Riviera De Sou (FR)
Klara 

Maspalomas (USA) 
Strategos (FR)
Gominola (IRE)
Kalimutxo
Lyseo (FR)
Speed Emperor (ARG)
Zizurkil (GB)
Zenotz
Hamalao

Shumookh (IRE)
As de Trebol (USA)
Lince (GB)
Makaamen (GB)

Salpado (FR)
Washita
Zacarias (FR)

Albret (IRE) 
Monte Napoleone (FR)
Vladimir (IRE) 
Arsalan (GB) 

Arg.: Sevillano familia

Lehenik, Arluziaga-Artetxe eta Begiristain anaiek 
hirugarren postua izango dute jokoan Loidi Barrenen



Odol ateratzeak
Hilabete honetan odol atera-
tzeak uztailaren 26an, astear-
tean egingo dira Osasun
Zentroan, arratsaldeko
18:30etik 21:00etara. Anima
zaitezte, odola ordezkaezina
da eta odol falta dago eta!

Etxeraten elkarretaratzea
Hileko azken ostiralero beza-
la, uztailaren 29an Lasarte-
Oriako Etxeratek
kontzentrazioa egingo du
20:00etan Udaletxearen
aurrean eta deialdia luzatu
nahi die herritar guztiei parte
hartu dezaten.

Udalaren kirol-instalazioak
bi astetan itxita
Lasarte-Oriako Udalaren
Kirol-Instalazioen 2011. urte-
rako egutegiaren arabera,
abuztuaren 1etik 15era bitar-
tean (bi egunak barne), bi

asteko geldialdi teknikoa
egingo da, instalazioetan
mantenimenturako eta garbi-
ketako lanak egiteko, eginki-
zun horiek ezin baitira egin
instalazioak martxan direla,
bai halaber erabilera kolekti-
boko igerilekuen erregela-
mendu sanitarioaren arabera
nahitaez egin beharreko ekin-
tzak egiteko, egun horietan
Kirol Instalazioko Abonatuek
beste Instalakuntza hauek era-
biltzeko aukera izango dute:
Urnieta (Tel.. 943 008 328).

Kiroldegiko udako ordutegia
Uztailaren 1etik abuztuaren
amaiera arte, astelehenetik
ostiralera igerilekua 07:00-
12:30 eta 17:00- 21:30 egon-
go da zabalik eta kiroldegia
bera 07:00-13:00 eta 17:00-
22:00. Sauna 09:00-12:00 eta
17:00-21:00. Larunbatetan
eta jai egunetan igerilekua

09:00-13:00; sauna itxita;
igandeetan dena itxita egongo
da.

Michelingo kirol gunea
astelehenetik ostiralera 10:00-
12:30 eta 17:00-21:00. Larun-
batetan 09:00-13:00 eta
igandeetan itxita.

Zabaleta baserriko
errotonda eraikitzen
Goiegi Ibarreko eta Zabaleta
Berriko hirigintza-garapen
lanekin jarraituz, Nasipa SL
enpresak Hernani Bidea eta
Buenos Aires Aldapa arteko
errotonda berria egiteko lanak
martxan jarri zituen, Zabaleta
baserriaren ondoan. 

Lanek ibilgailu-zirkulazio-
an eragina dute eta behar
bezala adierazita dauden
behin behineko desbidera-
tzeekin irtenbidea ematen
zaio.

Lan hauek irailean amai-

tzea aurreikusita dago. Lerro
hauen bidez, Lasarte-Oriako
Udalak barkamena eskatu
nahi du sortu daitezkeen era-
gozpenengatik.

Udalaren Kirolgunea itxita
Uztailaren 25a, astelehena,
Udal Kirolgunea (Michelin)
publikoari itxita egongo da. 

Egun honetan abonatuek
beste udal kirol instalakun-
tzak erabiltzeko aukera izan-
go dute nahi izanez gero.

Erabiltzaileei jakinarazten
zaie Lasarte-Oriako Udalaren
Kiroldegia (igerilekua) Uztai-
laren 25ean goizez, zabalik
egongo dela 9:00etatik
13:00etara.

Jarraituko dugu

Lehenik eta behin Lasarte-
Oriako Aralar alderditik
maiatzaren 22an eginiko
hauteskundeetan bozka
eman zigutenei eskerrak
eman nahi dizkiegu, baita
gainerako bozkatzaileei
ere, eurei esker gure
herrian behar zen aldaketa
posible egin zelako.

Aralarretik gure udale-
txean errepresentaziorik
lortu ez izanaren arrazoia
hausnartzen egon gara.
Gure susmoetariko bat
2007an EBarekin koalizio-
an joan ginenekoan aurkitu
dezakegu. Hauek, gu kon-
tsultatu gabe aurreko alka-
tesari eman zioten babesa,
eta momentu horietan
dagoeneko Somotoren
auzia azaleratzen ari zen.
Babes honi esker PSE-EEri
alkatetza mantentzea ahal-
bidetu zitzaion gehiengo
absolutua lortu ez arren.

Beste arrazoietariko bat
gure programa elektora-
lean aurkitu daiteke. Gure
bizilagunen kezkak ondo
jaso eta ondo azaltzen
asmatu ez genuelako.

Baina momentu hone-
tan bertan modu altruistan
guztien alde lan egiteko
konpromezua hartu dugu
eta lasarteoriatarren arazo-
ei irtenbidea bilatzen saia-
tuko gara.

Gazteei, helduei eta
zaharrei gurekin Aralarren
animatu zaitezten eskatu
nahi dizuegu, lagundu gai-
tzazue ahalik eta azkarren
Euskal Herriarentzat bakea
eskuratzen, baita Lasarte-
Oriako arazo guztiei irten-
bidea bilatzen. Animatu.

ERREDAKZIOAN ITZULIA

Mayi Bengoetxea
Aguirresarobe

agenda

Egunero
Erakusketa
JOSEVISKY, Joseba Larratxe artis-
taren komikien erakusketa,
"Umore zintak marrazten
saiatu zen komikilaria". Jalgin.

Larunbata, 23
Erakusketa
MARIONE artistaren erakusketa
(Marian San Millan). Bertan
bere azken kolekzioa dago
ikusgai, diademak, ile-euska-
rriak, ile-urkilak... Mendi Kafe
Rock, 18:00etatik aurrera.

Igandea, 24
Azoka
SANTA ANAKO ARTISAU AZOKA

egingo da. Bertan herriko
hainbat artisau egongo dira.
Okendo plazan, 10:00-14:00
eta 17:00-20:00.

Egunero
Erakusketa
Begoña Muniategiren "Mun-
duko emakumeak" margo era-
kusketa. Olio eta akriliko
materialaz egindako margoak.
Jalgin, egun osoan zehar.

PSICOACUSTIC-ek beste emanaldi bat eskainiko du gaur ilun-
tzean Mendi Kafe Rock-en. Oraingo honetan Rolling Sto-
nes taldearen bertsioak joko ditu.

GAUR, OSTIRALA 22

20:30EAN

MENDI KAFE ROCK-EN

Rolling Stones taldearen bertsioak
gaur Mendi Kafe Rock-en

Liburutegiko udako ordutegia
Astelehenetik ostiralera 08:00 - 14:00 eta

astelehen arratsaldetan 16:00 - 20:00

Larunbatetan itxita

Manuel Lekuona kulturetxea • Geltoki kalea 18 • Tel.: 943 376181

Oharrak

Oharrak jartzeko:
Geltoki kalea 4
Tel.: 943 366858
txintxarri@txintxarri.info

Eskutitza

Eskutitza edo kexa
argitaratzeko 

TXINTXARRI aldizkariko Esku-
titzen atalean edo Dagokio-
nari atalean zure iritzia,
kexa edo gutun bat idatzi
nahi baduzu, idatziarekin
batera izen-abizenak eta
nortasun agiriaren zenbakia
ere helarazi behar diguzue
guk argitaratu ahal izateko.

Hori bai, zuen izena ez
baduzue argitara eman nahi,
ez da aterako, beste modu
batera sinatu daiteke.

Bide batez eskerrak
eman nahi dizkiegu, beraien
iritzi eta kexak adierazteko
TXINTXARRI aukeratu dutenei.

Zubietako Santioak

Uztailak 23
Santioak Zubietan
19:00 Jaien hasiera,
buruhandi, kantu-jira,
txosnen irekiera...; 21:00
Herri afaria; 00:00 EGANe-
kin erromeria eta ondoren,
ITZARTU taldea.

Uztailak 24
Jubilatuen Eguna
10:30 Meza; 12:00 Herri-
Kirolak; 14:00 Jubilatuen
bazkaria; 18:00 Dantzaldi
musikala, ondoren, Uxue
eta Lierni trikitilariak, sar-
dina jana, piperrak eta
sagardo dastatzea; 23:00
BLAKAren kontzertua eta
ondoren, LAIOTZ taldea.

Uztailak 25
Santio Eguna
09:00 Esnadeia Donostiako
txistulari bandarekin; 10:30
Meza; 11:30 hamaiketakoa
eta Soka-dantza; 18:00 XIV.
Trikitixa txapelketa. Ondo-
ren, Nekane eta Oihana tri-
kitilariak eta buruhandiak;
22:30 Bertso-saioa: B. Gaz-
telumendi, J. Labayen, A.
Oiartzabal "Xamoa" eta I.
Manzisidor "Mantxi". Gai-
jartzen I. Iriarte eta ondo-
ren, Nekane eta Oihana
trikitilariak.

Uztailak 26
Oilasko Biltzaileen
Eguna 
06:00 Oilasko biltzaileen
irteera eta 14:00 biltzai-
leen itzulera eta azken
dantza.

erreportajea

Duela bi hilabete eman
zituen bere lehenengo
pausuak eta dagoene-

ko martxan da Lasarte-Oriako
Ostalarien Elkartea. San Pedro
jaietan eman zuten lehenengo
pausua, baina ez da bakarra
izango.

Elkarteko arduradunek
azaldu digutenez, “inauterie-
tan pintxo poteoak izan zuen
arrakasta ikusirik, sortu zen
ideia”.

Horren ostean, apirila eta
maiatza aldera bilerak egin
eta elkartea sortu zuten.

Hainbat helburu ditu,
horien artean azpimarragarrie-
nak, Lasarte-Oriako ostalarien
artean batasuna lortzea eta

herriko giroa bultzatzea dira,
“jendea ez dadila beste herrie-
tara joan edatera, gure herrian
taberna ugari dago eta”.  

Tabernak
Honela, gure herriko hemere-
tzi ostalari izan dira kaleak
girotu eta biziberritzeko
asmoz batu direnak: Abend,
Andatza, Avenida, Buenetxea,
Dakara Galiza, Ilargi, Illun,
Insausti, Kantoi, Lurra XXI,
Mendi Kafe Rock,   Naiban,
Sasoeta, Santxo, Sustrai, Tru-
moi, Udaberri eta Yolanda.

Beste ostalaririk parte hartu
nahiez gero, astearteetan
21:30ean Buenetxea tabernara
gerturatzea besterik ez du. •

Lasarte-Oriako Ostalarien elkarte
berriaren lehenengo pausuak 

Lasarte-Oriako ostalari elkarteak hemeretzi ostalarik osatzen dute. Ezin izan ziren guztiak etorri  Villa Mirentxun egin zen argazkira.

Herriko hemeretzi ostalariek bat egin dute asteburueta-
ko giroa bultzatu nahian eta Lasarte-Oriako ostalarien
elkartea sortu berri dute. Oraingoz San Pedro jaietan
zozketa antolatu zuten, baina aurrerantzean hainbat
ekintza egitea dute buruan.

❚ Herriko hemeretzi ostalarik bat egin dute duela gutxi sortu berri den elkartea osatzeko 
❚ San Pedro jaietan egin zuten elkartearen lehenengo ekimena, hiru otarren zozketa

San Pedro jaietan estreinatu
zen Lasarte-Oriako ostalari

elkartea, bere lehenengo ekin-
tzarekin: hiru otarra zozketatu
zituzten bezeroen artean. 

Uztaileko lehenengo hiru
egunetan banatu ziren sas-

kiak egun horietako ONCE-
ren zozketako zenbakiekin
batera. 

Elkarteko kideek euren
lokaletan ia 100.000 txartel
banatu zituzten gero zozketa
egin eta hiru herritar saritzeko.

Tabernei dagokionez,
produktu iberikoen otarra,
Yolanda tabernan eman
zuten; mariskada  Buenetxea
tabernan, eta Euskal produk-
tuen otarra, aldiz, Kantoi
tabernan banatu zen.

Santa Ana ospatzen
Eta asteartean gure herrian
ospatuko den Santa Ana eta
San Joakin eguna dela eta,
elkarteko kideek poteorako
eskaintza berezia izango
dutela jakinarazi dute. 

Ostiraletik asteartera,
elkarteko ostalarien lokale-
tan cava kopa eskatzen dute-
nek izokin pintxoa izango
dute. Kopa eta pintxoaren
prezioa, 1,60 eurotakoa
izango da. •

Ekintza ugari herriko kaleak biziberritzeko

Yolanda, Buenetxea eta Kantoi tabernetan banatu ziren San Pedro jaietan zozketatutako saskiak. Argazkietan, zorteko herritarrak eta tabernetako arduradunak. Arg.: Lasarte-Oriako Ostalarien elkartea


